Llywodraeth Cynulliad Cymru
Ymgynghoriad ar ei Chynllun Datblygu Cynaliadwy Cymru’n Un: Cenedl Un Blaned
Crynodeb o’r pwyntiau a godwyd
Cyflwyniad
1. Lansiwyd ymgynghoriad Llywodraeth y Cynulliad ar ei chynllun datblygu cynaliadwy ar 19 Tachwedd 2008 am gyfnod ymgynghori o dri mis, a daeth i ben ar 4 Chwefror 2009. Cynhaliwyd tri digwyddiad ymgynghori agored yn Abertawe, Llandudno ac yn Aberystwyth. Mae’r hwyluswyr wedi llunio adroddiad cynhwysfawr o’r sylwadau a wnaed gan y rhai a fynychodd pob digwyddiad (ac maent ar gael iddynt eu gweld).  Bydd y sylwadau hyn yn llywio’r Cynllun terfynol.  

2. Yn gyffredinol, daeth 95 o ymatebion i law i’r ymgynghoriad hwn
, sef:

· 34 (36%) o’r sector cyhoeddus, gan gynnwys 9 oddi wrth awdurdodau lleol a  9 oddi wrth sefydliadau addysgol;
· 41 (43%) o’r sector gwirfoddol/cyrff anllywodraethol, gan gynnwys 18 o sefydliadau amgylcheddol;
· 9 (9%) o sefydliadau ymbarèl, ac roedd pob ymateb yn adlewyrchu barn sawl sefydliad;
· 6 (7%) o fusnesau preifat;
· 5 (6%) oddi wrth unigolion.

3. Ceir rhestr lawn o’r ymatebwyr yn yr Atodiad.

4. Yn gyffredinol, roedd yr ymatebion yn graff, yn ddefnyddiol, ac yn dadlau eu hachos yn dda.  Atebodd y rhan fwyaf o’r ymatebwyr y pum prif gwestiwn a ofynnwyd yn yr ymgynghoriad a rhoddodd nifer fawr ohonynt wybodaeth ategol ychwanegol am y prif faterion a godwyd ym mhenodau unigol yr ymgynghoriad, neu awgrymwyd newidiadau manwl i’r ddogfen ddrafft.  Mae’r materion wedi’u crynhoi isod, o dan y cwestiynau a ofynnwyd yn yr ymgynghoriad. 
A yw diben cyffredinol y cynllun yn glir, ynghyd â sut y dylid ei ddefnyddio – os nad ydyw, beth arall y dylai ei nodi i adlewyrchu eich cyfraniad at weithio tuag at Gymru gynaliadwy?

5. Yn gyffredinol, roedd yr ymatebwyr yn croesawu’r Cynllun newydd ar gyfer Datblygu Cynaliadwy (y Cynllun). Yn benodol, roedd nifer fawr yn cefnogi’r bwriad o sicrhau mai datblygu cynaliadwy fyddai egwyddor drefnu ganolog Llywodraeth y Cynulliad a’r sector cyhoeddus ehangach. Y farn oedd y byddai angen iaith fwy cyfarwyddol i roi hyn ar waith. Roedd llawer o’r ymatebwyr yn dadlau nad oedd yn glir at ba gynulleidfa yr oedd y Cynllun wedi’i dargedu, gan awgrymu bod angen egluro’n fanylach pa agweddau ar y Cynllun oedd yn berthnasol i wahanol sectorau.  Roedd rhai o’r farn bod angen eglurhad manylach o’r hyn y mae Llywodraeth y Cynulliad yn ei ddisgwyl oddi wrth wahanol randdeiliaid ar y daith tuag at gynaliadwyedd.
6. Dadleuodd ymatebwyr eraill nad oedd strwythur y Cynllun o gymorth wrth seilio penodau ar Raglen Lywodraethu Cymru’n Un, ac y gallai hyn olygu mai oes byrhoedlog a fyddai gan y Cynllun.  Mewn perthynas â hyn, roedd eraill yn dadlau nad oedd y cysylltiadau rhwng y materion a godwyd yn y penodau unigol wedi’u hegluro, ac nad oedd y Cynllun mor integredig ag y gallai fod – roedd yr ymatebwyr hyn o’r farn fod y Cynllun wedi’i rannu’n adrannau ar wahân ac y gallai hyn arwain at ddull ‘seilo’ o weithio  o fewn y Llywodraeth.  

7. Roedd cefnogaeth gyffredinol i egwyddorion Datblygu Cynaliadwy a awgrymwyd a’r farn oedd eu bod yn ddefnyddiol.  Awgrymodd nifer fach o ymatebwyr egwyddorion ychwanegol y dylid eu cynnwys hefyd, yn eu tŷb hwy. Roedd rhai yn dadlau bod angen mwy o eglurder ynghylch rôl yr egwyddorion yng nghyd-destun sicrhau mai Datblygu Cynaliadwy yw egwyddor drefnu ganolog Llywodraeth.
A yw’r Weledigaeth o gymorth i chi fel darlun hirdymor o Gymru gynaliadwy y gallwch chi anelu ato?

8. Roedd llawer o ymatebwyr yn croesawu’r weledigaeth o Gymru gynaliadwy, ac yn gwerthfawrogi’r ffaith fod Llywodraeth y Cynulliad wedi cyflwyno’r weledigaeth yn y modd hwn.  Roedd seilio’r weledigaeth ar gysyniadau o ddefnyddio dim ond ein cyfran deg o adnoddau’r ddaear, ac o Gymru decach a mwy cyfiawn yn ennyn cefnogaeth gyffredinol. Dywedodd yr ymatebwyr fod angen egluro’r ymadrodd “oes cenhedlaeth” yn fanylach (yng nghyd-destun lleihau ôl troed ecolegol Cymru i 1.88 hectar byd-eang y pen).

9. Dadleuodd llawer o ymatebwyr bod angen i Lywodraeth y Cynulliad droi’r weledigaeth yn ddatganiad mwy eglur o natur Cymru gynaliadwy. 
10. Yn ogystal, ym marn llawer o’r ymatebwyr, roedd gofyn i’r weledigaeth gynnwys elfen gryfach o’r  angen am economi gynaliadwy a rhoi mwy o bwyslais ar bwysigrwydd ecosystemau iach sy’n gweithio.  Ymhlith y sylwadau eraill a wnaed roedd yr angen i roi mwy o sylw i rôl unigolion fel dinasyddion, ac i gynnwys datganiad yn nodi’r cysylltiadau rhwng gwireddu’r weledigaeth ac effeithiau hyn ar les pobl.

A yw’r canlyniadau allweddol yn ddigon clir a chynwysfawr i’ch helpu i alinio eich gweithgareddau wrth i chi gynllunio eich camau gweithredu i ategu Cymru gynaliadwy a’u rhoi ar waith?
11. Yn gyffredinol, roedd yr ymatebwyr yn cefnogi’r canlyniadau er bod rhai o’r farn nad oedd gwahaniaethau o ran arddull a hyd rhwng y canlyniadau o gymorth. 

12. Gwnaed llawer o sylwadau ynghylch materion a godwyd mewn penodau penodol, fel a ganlyn:

13. Dyfodol Iach:  Roedd ymatebwyr o’r farn y dylid egluro rôl y Strategaethau Iechyd, Gofal Cymdeithsol a Lles. Dywedodd eraill bod gofyn rhoi mwy o bwyslais ar fwyd sydd wedi’i dyfu’n lleol ac ar ansawdd y dŵr a gyflenwir. Ym marn rhai ymatebwyr, dylai rhoi mwy o sylw i rôl yr amgylchedd naturiol tra roedd eraill yn teimlo nad oedd y Cynllun wedi ystyried iechyd meddwl.  Gofynnodd rhai beth fyddai natur GIG cynaliadwy.
14. Cymdeithas Lewyrchus:  Yn nhŷb rhai ymatebwyr, dylid cwestiynu neu newid y model sylfaenol o dwf economaidd, tra gofynnodd eraill am ddiffiniad o “llewyrchus”. Roedd llawer o’r ymatebwyr o’r farn fod y camau gweithredu i’w cymryd yn y bennod hon yn rhy wan. Dadleuodd rhai fod angen diffinio rôl busnesau, entrepreneuriaid ac arloeswyr yn gliriach.  Nododd eraill fod y sgiliau fydd eu hangen yn y dyfodol ar gyfer cymdeithasol gynaliadwy yn chwarae  rôl hanfodol, a bod angen ymgysylltu â’r Cynghorau Sgiliau Sector ar ddatblygu cynaliadwy.  Teimlwyd mai rôl caffael cyhoeddus a chysylltiadau cymdeithasol yw un o brif ddulliau Llywodraeth y Cynulliad o ysgogi hyn.
15. Cymunedau Byw   Teimlodd nifer fawr o ymatebwyr fod pwysigrwydd prosesau datblygu cymunedol “meddal”, i feithrin cydlyniant cymunedol a chefnogaeth ar gyfer Datblygu Cynaliadwy yn ddull allweddol o weithio. Yn eu barn hwy, nod oedd y dull hwn wedi’i adlewyrchu’n ddigonol.  Dadleuodd rhai y dylid sicrhau bod y dulliau y mae Cymunedau yn Gyntaf yn eu mabwysiadu ar gael yn ehangach. Nodwyd pwysigrwydd dinasyddiaeth. Nododd nifer o ymatebwyr bwysigrwydd rhandiroedd.
16. O ran trafnidiaeth, roedd llawer o’r ymatebwyr yn dadlau y dylid dynodi nifer y Trefi Teithio Cynaliadwy  tra oedd eraill yn meddwl y byddai Ardaloedd Teithio Cynaliadwy yn fodel mwy priodol.  Nododd rhai ymatebwyr y rhwystrau sy’n bodoli o ran defnyddio trafnidiaeth gyhoeddus, a dywedodd eraill bod angen rhoi mwy o bwyslais ar yrru mwy gofalus.

17. O ran tai, pwysleisiodd nifer o ymatebwyr bwysigrwydd Safonau Adeiladu gan ddweud bod angen rhoi mwy o bwyslais ar arbed ynni.  Cyfeiriwyd hefyd at ddatblygu lleoliadau rhad-ar-ynni (lleoliad ar y cyd â gwaith) ar gyfer tai newydd. Soniwyd hefyd am rôl microgynhyrchu a sicrhau bod tai yn ddiogel rhag llifogydd.  Holodd rhai ymatebwyr ynghylch rôl Landlordiaid Cymdeithasol Cofrestredig.   
18. Dysgu i Fyw  Dadleuodd llawer o ymatebwyr y dylai Datblygu Cynaliadwy fod yn ganolog i’r holl ddarpariaeth addysgol, ar bob lefel o addysg.  Teimlwyd y dylid pwysleisio rôl Addysg Uwch. Roedd rhai’n dadlau mai’r  Strategaeth Weithredu Addysg ar gyfer Datblygu Cynaliadwy a Dinasyddiaeth Fyd-eang a ddylai fod yn gyd-destun i Gynlluniau Plant a Phobl Ifanc. Awgrymwyd llawer mwy o feysydd y dylid eu cynnwys yn y Strategaeth uchod.  Gofynnodd rhai ymatebwyr a ddylai rôl arolygu Estyn gynnwys Datblygu Cynaliadwy. Tynnodd nifer fawr o ymatebwyr sylw at yr amrywiaeth o rolau pwysig y gallai’r ysgolion eu chwarae o fewn eu cymunedau. Nodwyd hefyd bwysigrwydd y ddarpariaeth addysg nad yw’n ffurfiol.  Ym marn llawer, dylid pwysleisio’r agenda sgiliau yn y dyfodol, a rôl y Cynghorau Sector Sgiliau.
19. Gymdeithas Deg a Chyfiawn Dadleuodd rhai ymatebwyr o blaid rhoi mwy o bwyslais ar Nodau Datblygu’r Mileniwm y Cenhedloedd Unedig.  Dywedodd eraill y dylid nodi rôl y Comisiwn Cydraddoldebau a Hawliau Dynol. Nododd rhai ymatebwyr y dylid cydnabod y rôl bwysig ar gyfer undebau credyd.
20. Amgylchedd Cynaliadwy  Daeth llawer o sylwadau manwl i law, yn pwysleisio pwysigrwydd amrywiol faterion y dylid rhoi mwy o sylw iddynt, ym marn yr ymatebwyr. Yn eu plith roedd cysylltedd ecolegol; gwasanaethau ecosystemau a rheoli tir ar raddfa dalgylch; rôl coetiroedd; rôl gwasanaethau dŵr a charthfffosiaeth; gwastraff adeiladu; gwasanaeth casglu gwastraff y cartref o ddrws i ddrws; cynllunio gofodol morol; dulliau cynaliadwy o reoli’r perygl o lifogydd, tirweddau ac ymdeimlad leol o le; y cyswllt rhwng polisïau cynllunio a lles; materion yn ymwneud â  BREEAM; rôl yr Asesiad Amgylcheddol Strategol; a’r angen cydnabyddedig am ddiwygio’r Polisi Amaethyddol Cyffredin ar raddfa eang.  Dadleuodd rhai ymatebwyr nad oedd targed  Llywodraeth y Cynulliad o leihau allyriadau nwyon tŷ gwydr 3% y flwyddyn o  2011 ymlaen yn ddigon uchel. 
21. Diwylliant Cyfoethog ac Amrywiol Roedd rhai ymatebwyr o’r farn bod angen egluro beth oedd Cymuned Seren Aur; awgrymodd rhai fod ansawdd a chynaladwyedd Cymunedau Seren Aur yn fwy pwysig na’u nifer. Dadleuodd eraill y dylai rôl Cymru o Blaid Affrica adlewyrchu dysgu dwy-ffordd.  Dywedodd rhai na roddwyd digon o bwyslais ar yr iaith Gymraeg, a bod angen cyfeirio at Iaith Pawb. 

22. Rôl Pobl Eraill  Croesawyd y ffaith bod rôl y trydydd sector a busnesau yn cael eu cydnabod, ond dadleuodd llawer fod angen rhoi mwy o bwyslais ar hyn. Gofynnodd nifer fawr o ymatebwyr am eglurhad manylach ynghylch rôl y Cynllun Datblygu Cynaliadwy mewn perthynas ag Awdurdodau Lleol, Byrddau Gwasanaeth Lleol a Phartneriaethau Strategaethau Cymunedol.
A yw’r camau gweithredu a’r ymrwymiadau penodol o gymorth i chi o ran dangos eich ymrwymiad i ddatblygu cynaliadwy a’r llwybr y byddwn yn ei ddilyn?

23. Dadleuodd llawer o ymatebwyr nad oedd y trywydd i’w ddilyn i wireddu gweledigaeth Cymru gynaliadwy wedi’i egluro’n ddigon manwl  Eu dadl oedd y byddai angen dilyn trywydd o’r fath i osod y cyd-destun ar gyfer y rhaglen bedair blynedd o gamau gweithredu, ynghyd â’r 17 o gamau gweithredu newydd, a ddisgrifiwyd yn y Cynllun.  Awgrymwyd y byddai dilyn trywydd o’r fath hefyd yn helpu rhanddeiliaid allanol o ran egluro’r rhan y disgwylid iddynt eu chwarae. Ym marn llawer o ymatebwyr, roedd diffyg eglurder rhwng y canlyniadau, y camau i’w cymryd a’r dangosyddion datblygu cynaliadwy, a byddai dilyn trywydd yn helpu i rwymo’r tri peth hyn at ei gilydd i greu strategaeth gyffredinol gliriach.      

A yw’r gyfres o ddangosyddion datblygu cynaliadwy yn gynhwysfawr i weithredu fel ffactorau ysgogi clir ac a ydynt yn ddigon clir o ran y cyfeiriad teithio i’ch helpu i fesur cynnydd tuag at ddatblygu cynaliadwy, ac a ydynt yn eich helpu i alinio’r ffordd yr ydych yn mesur cyfraniad a chynnydd eich sefydliad tuag at ddatblygu cynaliadwy?
24. Rhoddodd llawer o ymatebwyr groeso cynnes i’r cynnig fod Llywodraeth y Cynulliad yn mesur lles ac yn adrodd arno fel pumed prif ddangosydd datblygu cynaliadwy yng Nghymru.  Nododd ymatebwyr eraill bod diffyg cysondeb rhwng y gyfres gyfredol o Ddangosyddion datblygu cynaliadwy a rhannau o’r Cynllun Datblygu Cynaliadwy newydd, gan argymell bod y Llywodraeth yn adolygu ei chyfres o ddangosyddion.  Gwnaed llawer o awgrymiadau ar gyfer dangosyddion ychwanegol. Dadleuodd rhai ymatebwyr na ddylid defnyddio Gwerth Ychwanegol Crynswth fel prif dull o fesur datblygu cynaliadwy, ac awgrymwyd y dylid datblygu ffyrdd eraill o fesur ffyniant economaidd.  Nododd rhai ymatebwyr y dylid rhoi mwy o eglurhad ynghylch maint a chyflymder y newid y disgwylid i’r dangosyddion ei sicrhau.
25. Roedd yr ymatebwyr yn cwestiynu’r berthynas rhwng y gyfres genedlaethol o ddangosyddion datblygu cynaliadwy a’r rheini a ddefnyddiwyd i fesur perfformiad yr awdurdodau lleol, a’r rheini’n ymwneud â Byrddau Gwasanaeth Lleol.  Dadleuwyd bod angen mwy o gysondeb rhwng y gwahanol gyfresi o ddangosyddion, gyda’r set cenedlaethol yn darparu’r fframwaith cyffredinol y byddai’r set o ddangosyddion ar lefel is wedi’i seilio arno.   

Materion eraill 
Dadleuodd llawer o ymatebwyr y byddai angen strategaeth i roi cyhoeddusrwydd I’r Cynllun Datblygu Cynaliadwy ac I hysbysu’r rhanddeiliaid. Dywedodd ymatebwyr eraill bod angen rhoi cyfarwyddyd, cymorth a chyngor ymarferol i’r randdeiliaid mewn perthynas â’r rhan y disgwylid iddynt ei chwarae.

ATODIAD

Ymatebion i'r Ymgynghoriad ar Cymru'n Un: Cenedl Un Blaned 

Cynllun Datblygu Cynaliadwy Cymru

	Enw a Sector 

	5 Unigolyn Preifat



	Sector Busnesau Preifat



	Cymdeithas Contractwyr Peirianneg Sifil  (Cymru) Cyf

	Dŵr Cymru

	Ymgynghorydd Amgylcheddol a Chynaladwyedd

	Evocati Ltd

	Lammas

	Sharp Manufacturing Co UK

	Y Sector Cyhoeddus 



	Cyngor Tref Abergele 

	Parc Cenedlaethol Bannau Brycheiniog

	Business Sense, Prifysgol Bangor

	Grŵp Cynaladwyedd Prifysgol Caerdydd

	

	Cyngor Sir Ceredigion

	Y Cyd-bwyllgor Cynghori ar Ardal o Harddwch Naturiol Eithriadol Bryniau Clwyd

	Tai Cymunedol Cymru

	Cyngor Cefn Gwlad Cymru

	Canolfan Dylunio Eco

	Galluogi Cymorth Effeithiol 

	Yr Ymddiriedolaeth Arbed Ynni

	Asiantaeth yr Amgylchedd Cymru

	Amgylchedd Cymru

	Y Comisiwn Coedwigaeth 

	Cyngor Gwynedd 

	Cyngor Cyllido Addysg Uwch Cymru

	Ymddiriedolaeth GIG Hywel Dda 

	IBERS, Prifysgol Aberystwyth

	Cyngor Sir Fynwy

	Parc Cenedlaethol Arfordir Sir Benfro

	Cyngor Sir Penfro

	Cyngor Sir Powys

	Strategaeth Dai Rhondda Cynon Taf

	Asiantaeth Ynni Hafren Gwy

	Parc Cenedlaethol Eryri

	Cyngor Dinas a Sir Abertawe 

	Fforwm Cynaladwyedd Prifysgol Abertawe

	Prifysgol Bangor

	Prifysgol Morgannwg

	Ystadau Iechyd Cymru

	Cyngor Bwrdeistref Sirol Wrecsam

	*Sefydliadau Ambarél



	* Mudiad Dathlu'r Gymraeg

	* Cylch

	* Addysg ar gyfer Datblygu Cynaliadwy a Dinasyddiaeth Fyd-eang ( ADCDF)

	* Ôl Troed Cymru

	* Partneriaeth Real World Learning 

	*  Cydgysylltydd Datblygu Cynaliadwy Cymru

	*  Grŵp gorchwyl a gorffen Partneriaeth Bioamrywiaeth Cymru

	* Cyswllt Amgylchedd Cymru

	Cyrff a Mudiadau Gwirfoddol



	Rhwydwaith Arena

	Tai Cymunedol Bron Afon 

	Yr Ymgyrch dros Barciau Cenedlaethol

	Ymgyrch Diogelu Cymru Wledig

	Y Ganolfan Dechnoleg Amgen 

	Yr Eglwys yng Nghymru

	Community Lives

	Llais Defnyddwyr Cymru 

	Sgiliau Adeiladu Cymru 

	ContinYou Cymru 

	Cyfanfyd

	Cynnal Cymru

	Design Circle

	Ecodyfi

	Cyfeillion y Ddaear

	HS Foundation

	Ymddiriedolaeth yr IAM (Institute of Advanced Motorists)

	Cadwch Gymru’n Daclus

	Liftshare

	National Energy Action - Cymru 

	Ffederasiwn Cenedlaethol Sefydliad y Merched

	Yr Ymddiriedolaeth Genedlaethol, Cymru

	Gweithredu Gwirfoddol Castell-nedd Port Talbot

	Oxfam Cymru

	PLANED

	Sefydliad Brenhinol y Syrfëwyr Siartredig

	Y Gymdeithas Frenhinol er Atal Creulondeb i Anifeiliaid Cymru 

	Sir Ddinbych Gynaliadwy

	Gwynedd Gynaladwy 

	Fforwm Amgylcheddol Abertawe

	Rhwydwaith Amgylcheddol Sir Benfro 

	Cymdeithas Cynllunio Gwlad a Thref

	Cyngor Gweithredu Gwirfoddol Cymru

	Wellbeing Cymru

	Canolfan Eco Gorllewin Cymru

	Fforwm Cynaliadwyedd Wrecsam

	WWF


* Grwpiau Mantell 

Dathlu'r Gymraeg, sef 17 o sefydliadau cenedlaethol sy'n hybu'r Gymraeg yn y gymuned.

Cylch: Rhwydwaith Ailgylchu Cymunedol Cymru. Mae dros 80 o sefydliadau'n aelodau o'r rhwydwaith, gan gynnwys cynghorau.

Addysg ar gyfer Datblygu Cynaliadwy a Dinasyddiaeth Fyd-eang. Mae'r aelodaeth yn cynnwys ysgolion, y sector Addysg Uwch, y sector Addysg Bellach, y sector dysgu seiliedig ar waith, y sector gwaith ieuenctid a'r sector Addysg Oedolion ac Addysg Barhaus.

Ôl Troed Cymru . Yr aelodau yw:

Cyngor Caerdydd

Y Ganolfan Dechnoleg Amgen 

Bwrdd Croeso Cymru

Cynnal Cymru

Eco Dyfi

Asiantaeth yr Amgylchedd Cymru

Y Cyngor Astudiaethau Maes

Cyngor Gwynedd

Sefydliad Materion Cymreig

Rounded Developments

Y Gymdeithas Frenhinol er Gwarchod Adar

Sefydliad Amgylcheddol Stockholm 

Llywodraeth Cynulliad Cymru

Cymdeithas Llywodraeth Leol Cymru

BRASS (Canolfan  Cysylltiadau Busnes, Atebolrwydd, Cynaladwyedd a Chymdeithas) Prifysgol Caerdydd

WWF Cymru

Dyma aelodau Partneriaeth Real World Learning Cymru: 
y Cyngor Astudiaethau Maes

Yr Ymddiriedolaeth Genedlaethol, Cymru

Panel Cynghorwyr Addysg Awyr Agored

Y Gymdeithas Frenhinol er Gwarchod Adar

Ymddiriedolaeth Adar y Gwlyptir 

Ymddiriedolaethau Bywyd Gwyllt Cymru

Ymddiriedolaethau Coed Cadw Cymru

 Cydgysylltwyr Datblygu Cynaliadwy Cymru yw'r 22 o awdurdodau lleol a'r tri Parc Cenedlaethol.

Grŵp Gorchwyl a Gorffen Partneriaeth Bioamrywiaeth Cymru 

Tim Cymorth Partneriaeth Bioamrywiaeth Cymru

Cyngor Caerdydd

 Cyngor Sir Caerfyrddin

Asiantaeth yr Amgylchedd

Comisiwn Coedwigaeth

Menter Cominwyr Gwyr

Cyngor Sir Penfro

Ymgynghorydd Ecologel Preifat

Cyngor Bwrdeistref Rhondda Cynon Taf

Y Gymdeithas Frenhinol er Diogelu Adar

Cyngor Dinas a Sir Abertawe
Cyswllt Amgylchedd Cymru

Yr Ymddiriedolaeth Gwarchod Ystlumod

Ymddiriedolaeth Gwirfoddolwyr Cadwraeth Prydain 

Butterfly Conservation

Ymgyrch Diogelu Cymru Wledig

Cymdeithas Eryri

Cyfeillion y Ddaear

Groundwork Cymru

Cadwch Gymru’n Daclus

Yr Ymddiriedolaeth Genedlaethol, Cymru

Y Gymdeithas Frenhinol er Gwarchod Adar (Cymru)

Sustrans Cymru

Ymddiriedolaethau Bywyd Gwyllt Cymru

WWF Cymru

Cymdeithas Hostelau Ieuenctid

� Nid yw hyn yn cynnwys y sylwadau a wnaed gan y bobl a gymerodd rhan yn y digwyddiadau ymgynghori, nac yn cynnwys ychwaith yr adroddiadau a luniwyd gan hwyluswyr o’r sylwadau a wnaed yn y digwyddiadau hynny. 

